Showing Concern - Bully

Karihwénhawe: oh ne ki. Tahsatate’nikonhrha:ren 6nhka'k entehséhnhe' tsi
nika:ien ne thikié:konte ronwatkonte.

KANEHSATA:KE:

Kanahstatsi: Tewateronhiahkhwa, thi:ken sahtsi wahi wa'teskate'ro:seron'
ahkwesahsraé:non, oh niiakoia:tawens?

Tewateronhiahkhwa: Iebori.

Kanahstatsi: Hen t4:ske tho ia’kataweia’te' ne ken wa'ki:ron' enwa:ton' ken
enhsekhiatonhsera:ni' thi:ken tsi nika:ien iakwatstha? Sonke’nikénhrhen ni ne
akhiatonhsera. A:ke tsi nontaiakona:khwen'.

Tewateronhidhkhwa: Ne kwi’ ka:ton.

Kanahstatsi: TAnon' tsi ni:ioht ne keksa:'a ok niska tontatia:ken'ne’
wa'onkhteronhkwanién:hahse' tsi'k nia’té: iah té:kehre aki:ron' naho:ten wa'i:ron.

Tewateronhidhkhwa: Satera'swi:io tsi iah tetsesarion ne kwah akonteweién:na
Kanahstatsi: Shehré:ri ki tsi téka’ tho nenié:iere' i:se kwi tentsisenitahko'.
Tewateronhiahkhwa: Wakerenhnha:’on iontiateri:ios.

Kanahstatsi: Ne ki aori:wa tsi kwah token: tsi tsiatén:ro.

AHKWESAHSNE
Karihwénhawe: Oh nisaia:tawens ki: thikié:konte tetshe’nikénhrhare?
Kahentén:te: Wakon’'wéskwani né:'e tsi 6ksa'k tenhahséntho'.

Karihwénhawe: Iah ki teioidnere tsi kiétkon etshiatkonte. Enhononhwakten' ne
entkarihén:ni'.

Kahentén:te: Katon' enhsanonhwakten' tdnon' satié:sen tahsahséntho'.
Karihwénhawe: Hen ensanonhwakten' ensanonhwakten enhsahsiahontanon:wake'

ensanonwaranon:wake' 6:ni ienka:ienhte'. Ne aori:wa aontahihnhe soé:tsi
khia’tewenhnisera:ke ki:ken nihsiéhrha etshatkonte.



Kahentén:te: Ratshi’ténhtha ki.

Karihwénhawe: i:kehre ki ok nahsiere

Kahentén:te: Oksa'k ensathro:ri' niwateri:wa 'khna ensathro:ri' ioterihén:ko.
Karihwénhawe: Ne kati ken ion'wé:sen tsi kid:konte tehahsénthos tanon'
rononhwaktani:res tanon' rohsihontanon:waks. Iah té:rehre aontahateweienhsta:na’
ne tkarihén:ni. Ne aori:wa i:kehre 6:nen ok naietewa:iere' aetewarihwahserén:ni'
téhsa thé:nen 6:nen eh naonsaia:wen’'ne’.

Kahentén:te: Hao' ki enkate’nién:ten'.

Karihwénhawe: Khia'tewenhnisera:ke.

Kahentén:te: Ta’ n6n:wa sewenhnisera.

Karihwénhawe: Hao’ ki’.

KAHNAWAKE

Tekahonwén:sere: Nio: paul tso'k naho:ten wa'’kerihwa:ronke' ki:ken tsisatenrohsi
ken?

Wats ne 6nhka'k ki:ken ne iatsterihstha tehia’'nikonhrhahrha tanon' ta' nén:wa
ohna:ken se' iah téhsehre aietsateri:io'.

Otia’kes wahi tho ni:ioht ratikwénies nahonteri:io' iah ki tho tehoti'nikonhrho:tens.
Iah se’ wahi tetkaié:ri ne taiontatkaré:wahte' ki:ken ne.

Tanon' ta' nén:wa ki:ken ne 6nhka tehia’'nikonhrhahrha riienté:ri tanon'
wakaterién:tare tesi nihona’nikonhro:ten ta:’ she tho naonsaia:wen'ne' téhsa
sateriahnerodn:ko, i:se takhroé:ri, I enhiiatken’se:ra ta:’ enwda:ton ne ahi’nikonhrata’ tsi
iah tetkaié:ri ne 6nhka tho nahshakoié:ra’se'.

Ne tsi ne ron:kwe tho nihaiéhrha, ienkdhewe nd:nen énhka'k ne tho na’tentha:iere'
raonha ne: enshotsté:rihste'. Tohsa tesa’nikonhrha:ren, entkénhne'.



